
Апостол 08.09.2024 

Б: Мир всем. 

 Я: И духови твоему. 

Б: Премудрость. 

  Я: Прокимен глас 2: Крепость моя и пение мое Господь, / 

и бысть мне во спасение.                 

 Хор: Крепость моя и пение мое Господь …. 

  Я:  Наказуя наказа мя Господь, смерти же не предаде мя. 

Хор: Крепость моя и пение мое Господь …. 

Я: Прокимен, глас 3, песнь Богородицы: 

  Я:  Величит душа Моя Господа, / и возрадовася дух Мой о 

Бозе, Спасе Моем. 

Хор:  Величит душа Моя Господа ….  

 Б: Премудрость.   

Я: к  коринфяном послание святаго Апостола Павла чтение.  

 Б: Вонмем  

Братие,  печать моего апостольства вы есте о Господе. Мой 

ответ востязующым мене сей есть. Еда не имамы власти 

ясти и пити? Еда не имамы власти сестру жену водити, яко и 

прочии Апостоли, и братия Господня, и Кифа? Или един аз 

и Варнава не имамы власти еже не делати? Кто воинствует 

своими оброки когда? Или кто насаждает виноград, и от 

плода его не яст? Или кто пасет стадо, и от млека стада не 

яст? Еда по человеку сия глаголю? Не и закон ли сия 

глаголет? В Моисеове бо законе писано: да не заградиши 

устну вола молотяща. Еда о волех радит Бог? Или нас ради 

всяко глаголет? Нас бо ради написася, яко о надежди 

должен есть оряй орати, и молотяй с надеждею своего 

упования причащатися. Аще мы духовная сеяхом вам, 

велико ли, аще мы ваша телесная пожнем? Аще инии власти 

вашея причащаются, не паче ли мы? Но не сотворихом по 

области сей: но вся терпим, да не прекращение кое дамы 

благовествованию Христову.  *( 1 Кор 9:2Б–12, зач. 141) 

Братие,   сие да мудрствуется в вас, еже и во Христе 

Иисусе, Иже во образе Божии сый, не восхищением 

непщева быти равен Богу. Но Себе умалил, зрак раба приим, 

в подобии человечестем быв, и образом обретеся якоже 

человек. Смирил Себе, послушлив быв даже до смерти, 

смерти же крестныя. Темже и Бог Его превознесе и дарова 

Ему имя, еже паче всякаго имене, да о имени Иисусове 

всяко колено поклонится небесных и земных и 

преисподних, и всяк язык исповесть, яко Господь Иисус 

Христос в славу Бога Отца.  *( Флп 2:5–11, зач. 240) 

Б: Мир ти.    

Я: И духови твоему.   

Б: Премудрость. 

Я: Аллилуиа глас 2 

Я:  Услышит тя Господь в день печали, защитит тя имя Бога 

Иаковля. 

  Хор: Аллилуиа 3 раза 

  Я:  Господи, спаси царя и услыши ны, в оньже аще день 

призовем Тя. 

Хор: Аллилуиа 3 раза 

  Я:  Слыши, Дщи, и виждь, и приклони ухо Твое. 

Хор: Аллилуиа 3 раза 

